
A Voi (1) Nak Chin Community in Norway 

(CCN-EC) Lakhruak Meeting 

 

A Ni  : October 22, 2011 (Saturday) 

A Hmun : Grimstad (GCBC Biakinn hmanmi inn) 

A Caan : 12:30-19:00 
 

Meeting quorum relnak: 

Meeting a kai ding EC upa minung 23 chungah minung 9 lawng kan chuah khawh caah hnarcheu 

kan tling lo i meeting phungning bantukin meeting tuah kho ding kan si lonak kong CCN 

President Sang Lian Thang nih a kan chimh. 

Asinain lamhlat pipi in meeting kai ah caan pek le chawva dih in a rak phanmi upa pawl an um 

hna caah meeting tuah lo i kir cio ding cu caan pek le tangka dih in an rat man kha santlai lo a si 

caah tutan kan meeting hi CCN-EC Lakhruak meeting in meeting tuah ṭhan dingah thawng a kan 

thanh. 

Meeting a kai khomi hna: 

1. Peter Sang Lian Thang 

2. Cung Cem Bik 

3. Pu Chan Tin Lian 

4. Pu Sang Peng Ling 

5. Pu Hmun Cung Nung 

6. Za Uk Mang 

7. Pu Charles Lalrammuan 

8. Pu Sui Cung 

9. Pu Van Thang 

Meeting a baumi hna: 

1. Pu Saw Za Uk 

2. Sayamah Mary Hram Sui 

3. Pu Bawk Thang 

4. Pu Pum Za Chin 

5. Pu Za Kung 

6. Pu Lal Cung Thawng 

7. Pu Solomon Phun Uk 

8. Moong Than Khai 

9. Pu Ngun Hram 

10. Pu Van Za Uk 

11. Pu Hei Kung 

12. Pu Hrang Lian Thang 



13. Pu Thla Hu 

14. Pu Tum Thang 

Meeting thawknak: 

Meeting hruaitu Peter Sang Lian Thang nih thazaang peknak le lawmhnak bia a chim hnu ah Pu 

Charles Lalrammuan nih hramthawknak ah thla a cam i kan meeting hram kan thawh. 

Rianṭuantu report peknak: 

CCN President sin in  : CCN President Peter Sang Lian Thang nih a tanglei 

bantukin kum khat chung CCN rianṭuannak cu thawngthanhnak a kan ngeih. 

1. 24 July 2010 Online meeting kan tuah.  

2. 28 August 2010 CCN-EC meeting (Egersund) kan tuah. 

3. Victor Biak Lian daihnak laksawng lawmhpinak (Oslo) ah kan i tel kho ve i rawldum 

ṭinak le roca peknak zong kan tuah. 

4. 16 November 2010 ah CCN kong radio interview tuahnak ah kan i tel.   

5. Norway Baptish Union le KIA tuahmi Diaspora Kurs (14-17 June 2011) ah CCN min in 

kan i tel kho. 

6. 16 August 2010 ah Norway NGO bu kawmh a simi Frivillig Norge zung ah NCCF upa 

hna he lenkainak le thil sining hlathlainak kan ngei. Hi bu nih hin CCN zong an member 

ah 23 June 2011 ah cohlan kan si ve cang. 

7. Giri Thlichia tuarmi hna caah bawmhnak phaisa khawlnak kan tuah i CCN min in 

Kr.22800 zong kan kuat khawh hna.  

8. CCN min in Chaw Suh Khin le San Pi sawm in hmun thum ah Concert kan tuah. 

9. Chin Forum chuahmi Chin History cauk kan zuar, Victor Biak Lian ṭialmi "Ka philh kho 

lo" cauk zong kan zuar. 

CCN Secretary sin in  : Mipi thazaang peknak le ṭanpinak thawngin CCN min in 

Chaw Suh Khin le Sanpi sawm in hmunthum ah Concert kan tuah kho. Concert kan tuahnak ah 

tangka kan hmuhning le kan hmannak hna cu: 

Oslo Concert tuahnak in:   Hmuhnak  Hmannak 

19800 Kr  18219 Kr 

Tangka tangmi 1581 Kr 

Froland Concert tuahnak:  17470 Kr  12043 Kr 

     Tangka tangmi  5427 Kr 

Stavanger Concert tuahnak in: 26295 Kr  18590 Kr 

     Tangka tangmi 7705 Kr 



Hlasatu minung pahnih sawmmi laksawng caah: Sanpi Kr.4000, Chaw Suh Khin Kr.4000 kan 

pek hna. Report peknak a kan tuahtu CCN Secretary cungah kan i lawm. 

CCN Treasurer sin in  : Tangka cazin kan thanh dingmi hna hi CCN audit tuahtu 

pawl nih tangka an chekmi a si rih lo ti kha nan theih hmasa dingah chim hmasa ka duh. Cu 

hnuah buaktlak  tangka cazin cu thanhnak a kan ngeih. 

Buaktlak tangka cazin thanhmi pawl hi CCN tangka chektu pawl nih an chek dih hnuah zapi 

sinah thlah dingah zapi lungtlin a si. 

Biachahnak Tuahmi 

Agenda 1 nak.  

Kum 2010 Chin National Day T-Shirt rak zuarmi kong:  

 

Zuar khawh ti lomi CND T-Shirt cu zuar khawhning ciopaoh in (Kr.100 si ti loin, man dengte in 

zuar ding) zuar dingah kan lung a tling.  

 

Agenda 2 nak. 

Pu Victor Biak Lian Cauk zuarpiaknak: 
  

Pu Victor Biak Lian ṭialmi “Ka Philh Kho Lo” timi cauk cu uk 100 a tan rih caah uk khat Kr.100 

in zuarpiak si cang seh tiah kan lung a tling.  

Agenda 3 nak: 

CCN Logo zohnak kong: 

 

Atu i hmanmi CCN Logo cu hman rih si ko sehlaw atu hman liomi hi kum 2012 General 

Meeting tikah zapi sinah chuahpi ṭhan dingah kan lung a tling.  

Agenda 4 nak: 

CCN Membership fee kong: 

 

CCN annuel fee (Kum 2010 July-2011 July, kum khatchung CCN annuel fee) a pemi hna min 

cazin cu zapi sinah thlah dingah kan lung a tling. Kum 2011 July in kum 2012 July, CCN annuel 

fee cu thawh ṭhan a zat cang caah khua cio CCN upa nih hal si hna seh tiah kan ling a tling. 

 

Agenda 5 nak: 

CCN Directory Book zohṭhannak: 

 

August 28, 2010 CCN-EC Meeting biachahnak number 2nk. zawn i rak ceih cangmi CCN 

Directory Book cu kum 2012 CND ah a cauk in chuahpi si seh tiah kan lung a tling. Oslo 

kiangkap tawlreltu ah Cung Cem Bik, Pu Bawk Thang, Pu Saw Za Uk le Sayamah Mary Hram 

Sui, Rogaland lei tawlreltu ah Solomon Phun Uk, Hmun Cung Nung, Charles le Pu Van Thang, 

Øst Agder chung tawlreltu ah Za Uk Mang le Peter Sang Lian Thang, Vest Adger ah Pu Sang 



Peng Ling, Pu Sui Cung le Pu Chan Tin Lian, Headmark area lei tawlreltu ah Van Za Uk kan 

thim hna.  

 

Agenda 6 nak: 

Kum 2012 Mino Sport zuamnak kong: 

 

 Hi kong he pehtlai in CCN upa chungin minung thim si hna sehlaw cu thimmi upa pawl nih cun 

NCCF upa le NCCYF upa pawl cu tawn biaruahnak kan ngeihpiak hna seh tiah kan lung a tling. 

Thimmi upa hna cu: Peter Sang Lian Thang, Pu Van Thang, Pu Pum Za Chin, Chan Tin Lian, 

Sang Peng Ling, Za Uk Mang.  

 

Agenda 7 nak: 

Europe Chin Football Championship kong EU upa meeting tuahnak: 

 

Secretary Pu Van Thang he chawnhbiaknak ngei hmasa hna sehlaw cu hnu ah a rem an timi ni le 

caan ah anmah nih an khiahning poah in thawng kan thanh ṭhan seh tiah kan lung a tling. 

 

Agenda 8 nak: 

Kum 2012 CND tuahnak kong: 

 

a. Chin National Day cu a ni taktak a simi February 20 ah tuah dingin kan lung a tling.  

b. Rianṭuanmi le Sianginn kaimi caah CCN letterhead in khonhhalnak (Permission) ca 

ṭialpiak dingah kan lung a tling.  

c. CCN min in aupimi (Statement) caṭial si seh tiah kan lung a tling.   

d. Pulpit Puantar dingmi cu Norway dihlak CND hmunkip tuahnak hmunpoah ah phunkhat 

te hman dingah kan lung a tling. Hman dingmi Pulpit Puantar cu a tanglei hi a si lai. 

NB (CCN ṭuanvo ngeitu hna sinah hal khawh a si). 

 

 

 

 



Agenda 9 nak: 

CCN min in Seminar tuah khawhnak: 

 

CCN min in Seminar tuah khawhnak caah Khrihfabu le Fellowship cio sinah chawnhnak tuah 

hmasa si sehlaw cu hnu ah a rem an ti ahcun CCN min in Seminar tuah dingah kan lung a tling. 

Cu Seminar ahcun Norway ram chungah zeitindah fale le nule pa karlak ṭhutdir ningcang, 

Sianginn kaimi fanau le caah fimcawnnak lei lamhmuh saknak etc…kong i ceih ding. 

 

Agenda 10 nak: 

A ra laimi CCN Meeting tuah ṭhannak: 

 

President le Secretary nih a ni le caan kong cu anmah nih zoh hna sehlaw mail chungin thawng 

kan thanh te hna seh tiah kan lung a tling. 

 

Agenda 11 nak: 

CCN audit tuahnak kong: 

 

Kum khat chung CCN tangka cazin cheknak cu Auditor Pu Bawk Thang le Pu Lal Cung Thawng 

nih November 15, 2011 hlan ah kan tuahpiak hna seh tiah kan lung a tling.  

 

Kan meeting cu Pu Sui Cung thlacamnak in 19:00 ah kan dih. 
 

Grimstad Khuami sinah lunglawmhnak 

CCN-EC Meeting tuahnak a kan cohlangtu Grimstad khuami dihlak sinah CCN nih 

lunglawmhnak kan chim. Pumpak in meeting tuahnak Inn hlan man a kan liampiaktu Pu Sui 

Cung cungah kan i lawm. Meeting tuahnak innka nan kan onhmi hi CCN caah rian pical pakhat 

nan tuah bantuk a si caah hi ca hin lunglawmhnak roca kan ṭial. Pathin nih nan rianṭuannak cioah 

thluachuahnak in pe ko hna seh. 

(Sd)           (Sd) 

Meeting hruaitu         Meeting roca ṭialtu 

Peter Sang Lian Thang          D. Cung Cem Bik 

President CCN             Assistant Secretary CCN 


